Некалькi слоў ад рэдакцыi.
Дарагiя, вы трымаеце ў руках 73-й нумар Лiста, якi для нас, у пэўным сэнсе, з'яўляецца першым. Як вы заўважыце, некаторыя рэчы былі змененыя, іншыя засталіся і застануцца на сваім месцы. Канчатковай яго форме папярэднічала шмат размоў, як са сваімі папярэднікамі, Кацяй і Мiлашам, як і з Аленай і Паўлам Куколовiчамi, парай, адказнай за Супер-рэгіён Польшча ‒ Цэнтральная Еўропа. Быў таксама мазгавы штурм і у нашай экiпе. 
Пры працы над гэтым нумарам Павел справядліва адзначыў: «Я пераканаўся, што тое, што для мяне цікава выдатна, для іншых людзей можа быць цалкам бескарысным. Гаворка ідзе, напрыклад, пра этап духоўнага развіцця».
Мы зразумелі глыбіню гэтых слоў. Сярод нас ёсць тыя, хто быў у Руху практычна з моманту яго стварэння ў Польшчы, і тыя, хто толькі што прыняў Статут. Кожны з нас мае свой характар, чаканнi, інтарэсы, свой шлях да Бога. І як тут, на 32 старонках, ні пра каго не забыцца? Як прыгатаваць духоўную ежу, каб яна ўсіх накарміла?
Нас у Экiпах ўразіла іх інтернацыянальнасць. Мы любім падарожнічаць, і іх лепшыя ўспаміны заўсёды звязаны з размовамі з жыхарамі дадзенай краіны альбо рэгіёну, з чалавечай цеплынёй, усмешкай, поціскам працавiтай рукі, пачуццём адсутнасці меж і з гэтай цудоўнай братэрскай супольнасцю. Таму ў кожным нумары мы хацелі б прадставіць Вам пару END з адной з краін свету. Нягледзячы на тое, што нас падзялілі адлегласці, мы ўбачым, як шмат ў нашым руху нас аб'ядноўвае. У гэтым выпуску адносіны Хуана і Мейбл з Калумбіі.
Непераўзыдзеным узорам дасканаласці для нас з'яўляецца айцец Кафарэль, і яго творы для нас шахта ведаў. Кожны квартал мы хацелі б наблізіць яго сілуэт, каб ён стаў такiм для нас блiзкiм, як нехта з сям'і. Сястра Марыя д'Амблі згадвае яго два, здавалася б, гранічна розныя аспекты асобы: «Ён быў надзвычай патрабавальным, мог запалохваць, здавацца строгім і нават трымаць пэўную дыстанцыю. І ў той жа час ён быў незвычайна чалавечным. Памятаю, зрэшты, не толькі я, як ён адчыняў дзверы свайго кабінета і прымаў госця. Ён раскрываў рукі, запрашаючы ўвайсці, затым працягваў шырока раскрытую руку, і перад ўcім ахопліваў позiркам, які пранікаў у глыбіню».
Падчас згаданых вышэй размоваў таксама прагучалі наступныя прапановы рубрык:
«Не заўсёды так вясёлкава, цi наш шлях да святасці ў цяжкiм паўсядзённым жыцці». Нашыя праблемы ў зносінах з мужам, з выхаваннем дзяцей, з малітвай, з правілам жыцця, з пошукам часу для сустрэч. Мы зусім не ідэальныя, часам нам усё надакучвае. Але мы ўсё роўна падымаемся і працягваем зноў і зноў.
Мы разумеем, што дзяліцца няўдачамі складаней ад папулярнай, ў наш час, прапаганды поспеху, але самыя ведаеце, што неаднаразовая асабiстая праява намi гэтага чалавечага, слабага, уразлівага боку найбольш збліжае. У гэтым выпуску вы можаце прачытаць сведчанне Юстыны і Паўла Флешараў і тэкст пра ілюзію Паўла Кукаловіча.
Напэўна, кожны з нас у іх словах знойдзе самога сябе.
Ведаем, што вы таксама любіце падарожнічаць. Цяпер, па зразумелых прычынах, гэта вельмі складана, але раней вы шмат паломнічалі, наведвалі розныя святыні. Чаму б вам не падзяліцца сваімі ўражаннямі? Можа быць, мы створым аддзел з рознымі асобамі Марыі, нашай заступніцы? Лурд, Фаціма, Меджугор'е, Гвадэлупа ... і сотні менш вядомых! Сёлета Хуан і Мейбл святкуюць 60-годдзе прыбыцця руху ў Калумбію і плануюць віртуальную пілігрымку ў сьвятыню Маці Божай Чыхінквірскай. Хіба не было б выдатна, каб даведацца больш аб гэтым?
А можа быць, трохі перапіскі Людовіка і Зеліі Марціна, беатыфікаваных бацькоў святой Тэрэзы ад ад Дзіцяткі Езуса? Яшчэ адзін ўзор для нас ... Цяжкая праца, бацькоўства, хваробы, але перш за ўсё, велізарная любоў. І святасць, да якой мы таксама імкнемся.
[bookmark: _GoBack]Паважаныя экіпаўцы ... Мы хацелі б, каб вы ведалі, што ў вас ёсць рэальны ўплыў на змест нашага Лiста. Гэта для вас. Некалькі разоў на дзень правяраем пошту list@end.org.pl і мы будзем з нецярпеннем чакаць Вашых прапаноў і сведчанняў. Наша фармацыйная тэма ў гэтым годзе, не без падставы, звязана з сакрамэнтам місіі. Касцёл праходзіць праз цяжкі перыяд, і кожны з нас становіцца ўсё больш адказным за яго форму. Давайце заўсёды памятаць пра прадпісанне, якое даў нам папа Францішак: «Я ‒ місія ў гэтым свеце, і таму я ў гэтым свеце.»
Няхай уваскрослы Езус Хрыстос напаўняе Вашыя сэрцы мірам і любоўю.
Жакліна і Міхал.
